
		উইকিসংকলন থেকে

		


		

		
		

		পরিভ্রমণে চলুন
		অনুসন্ধানে চলুন
		এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 

ভারত-বৃত্তান্ত

দ্রৌপদীস্বয়ম্বর

VERSAILLES,

9th September, 1863.


কেমনে রথীন্দ্র পার্থ স্ববলে লভিলা

পরাভবি রাজবৃন্দে চারুচন্দ্রাননা

কৃষ্ণায়, নবীন ছন্দে সে মহাকাহিনী

কহিবে নবীন কবি বঙ্গবাসী জনে,

বাগ্দেবি! দাসেরে যদি কৃপা কর তুমি।

না জানি ভকতি স্তুতি, না জানি কি ক’রে

আরাধি হে বিশ্বারাধ্যা তোমায়; না জানি

কি ভাবে মনের ভাব নিবেদি ও পদে!

কিন্তু মার প্রাণ কভু নারে কি বুঝিতে

শিশুর মনের সাধ, যদিও না ফুটে

কথা তার? উর তবে, উর মা, আসরে।

আইস মা এ প্রবাসে বঙ্গের সঙ্গীতে

জুড়াই বিরহজ্বালা, বিহঙ্গম যথা

রঙ্গহীন কুপিঞ্জরে কভু কভু ভুলে

কারাগারদুখ সাধি কুঞ্জবনস্বরে।

সত্যবতীসতীসুত, হে গুরু, ভারতে

কবিতা-সুধার সরে বিকচিত চির

কমল দ্বিতীয় তুমি; কৃতাঞ্জলিপুটে

প্রণমে চরণে দাস, দয়া কর দাসে।

হায় নরাধম আমি! ডরি গো পশিতে

যথায় কমলাসনে আসীনা দেউলে

ভারতী; তেঁই হে ডাকি দাঁড়ায়ে দুয়ারে,

আচার্য্য। আইস শীঘ্র দ্বিজোত্তম সূরি।

		 এই পাতা শেষ সম্পাদিত হয়েছে ১০:০৫টার সময়, ২৯ অক্টোবর ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

